
ՀԻՄՆԱՎՈՐՈՒՄ
«ԿԱՌԱՎԱՐՈՒԹՅԱՆ ԱՇԽԱՏԱԿԱՐԳԸ ՀԱՍՏԱՏԵԼՈՒ ՄԱՍԻՆ»                                       ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

«Կառավարության կառուցվածքի և գործունեության մասին» Հայաստանի Հանրապետության օրենքի 12-րդ հոդվածը սահմանում է, որ Կառավարությունը գործում է «Կառավարության կառուցվածքի և գործունեության մասին» ՀՀ օրենքի և վարչապետի ներկայացմամբ` Կառավարության հաստատած աշխատակարգի համաձայն: Օրենքի նշված կարգավորման համաձայն 2018 թվականի հունիսի 8-ին Հայաստանի Հանրապետության կառավարության կողմից հաստատվել է «Հայաստանի Հանրապետության կառավարության աշխատակարգը հաստատելու մասին» N 667-Լ որոշումը: 
Սակայն, հաստատվելուց հետո աշխատակարգի գործողության ընթացքում ի հայտ են եկել և կուտակվել մի շարք խնդիրներ, որոնց լուծման նպատակով էլ կազմվել է սույն նախագիծը: Մասնավորապես, գործող աշխատակարգում նախատեսված են մի շարք ընթացակարգեր, որոնք հնացած են, ոչ արդյունավետ, նախատեսում են գործառույթների կրկնություններ, անհարկի գրագրության պահանջներ, անիրատեսական ժամկետներ և բազմաթիվ այլ խնդիրներ: 
Բացի այդ, գործող աշխատակարգը այլևս չի համապատասխանում վերջերս ներդրված նախանիստերի, նախարարական կոմիտեների և կառավարության նիստերի օրակարգերի ձևավորման էլեկտրոնային համակարգին: Նշված համակարգը զգալիորեն դյուրացրել և պարզեցրել է այդ գործընթացի կազմակերպումը, սակայն էլեկտրոնային համակարգի ներդրման արդյունքում աշխատակարգի մի շարք կարգավորումներ այլևս դարձել են ավելորդ և հնացած:
Այսպիսով, անհրաժեշտություն է առաջացել ընդունելու նոր աշխատակարգ, որտեղ սահմանված կլինեն առավել հստակ, պարզ, արդյունավետ, կանխատեսելի և գործող էլեկտրոնային համակարգին համահունչ ընթացակարգեր: 
Բացի այդ, առաջարկվում է աշխատակարգում միավորել ներկայումս առանձին իրավական ակտերում ներառված կարգավորումներ, որոնք ևս խնդրահարույց են և կատարելագործման անհրաժեշտություն ունեն: Մասնավորապես, այդ ակտերն են՝
· ՀՀ կառավարության 2004 թվականի ապրիլի 8-ի «Հայաստանի Հանրապետության օրենքի, Հայաստանի Հանրապետության Ազգային ժողովի նորմատիվ որոշման, Հայաստանի Հանրապետության միջազգային պայմանագրի կիրարկումն ապահովող միջոցառումների մասին» N 541-Ն որոշումը,
· Հայաստանի Հանրապետության կառավարության 2007 թվականի մարտի 7-ի «Հայաստանի Հանրապետության կառավարության անունից Հայաստանի Հանրապետության դատարաններում հանդես գալու իրավունք վերապահելու մասին» N 372-Ն որոշումը,
· Հայաստանի Հանրապետության վարչապետի 2019 թվականի մարտի 14-ի «Հայաստանի Հանրապետության կառավարության գործունեության միջոցառումների ծրագրի նախագծի մշակման, քննարկման, միջոցառումների կատարման ընթացքի նկատմամբ հսկողության և հաշվետվությունների ներկայացման կարգը հաստատելու մասին» N 244-Լ որոշումը: 
Այսպիսով, նախագծի ընդունման արդյունքում պետական կառավարման համակարգի մարմինների միջև (այդ թվում՝ վարչապետի աշխատակազմի հետ) փոխգործակցությունը կլինի ավելի արագ, արդյունավետ և կանխատեսելի: 
Հաշվի առնելով նախատեսվող փոփոխությունների ծավալուն լինելը, առաջարկվում է փոփոխություններն ամրագրել նոր իրավական ակտի տեսքով՝ ուժը կորցրած ճանաչելով գործող աշխատակարգը:








Տ Ե Ղ Ե Կ Ա Ն Ք
 «ԿԱՌԱՎԱՐՈՒԹՅԱՆ ԱՇԽԱՏԱԿԱՐԳԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

«Կառավարության աշխատակարգը հաստատելու մասին» ՀՀ կառավարության որոշման նախագծի ընդունման կապակցությամբ այլ իրավական ակտեր ընդունելու անհրաժեշտություն առկա չէ: 



Տ Ե Ղ Ե Կ Ա Ն Ք
«ԿԱՌԱՎԱՐՈՒԹՅԱՆ ԱՇԽԱՏԱԿԱՐԳԸ ՀԱՍՏԱՏԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐՈՒՄ ԵՎ ԾԱԽՍԵՐՈՒՄ ՍՊԱՍՎԵԼԻՔ ՓՈՓՈԽՈՒԹՅՈՒՆՆԵՐԻ ՄԱՍԻՆ

«Կառավարության աշխատակարգը հաստատելու մասին» ՀՀ կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի եկամուտներում և ծախսերում փոփոխություններ չեն սպասվում:




